
Taarbšak-a sääʹmǩiõl da 
kulttuur lokku vaʹlddi 
säursmâttmõõžž? 
Veâlmm – sääʹmǩiõllsaž miõltiõrvâsvuõttsäursmâttmõš 
lij jurddum 18–67-âkksaid sääʹmǩiõllsaž leʹbe sääʹm- 
kulttuur meâldlaž säursmâttmõõžž taarbšeei 
äʹššniiʹǩǩid, ǩeäin liâ miõltiõrvâsvuõđ vaʹǯǯtõõzz.
Määŋgämmtallaž säursmâttmõõžž täävtõssân lij trauma- da miõltiõrvâsvuõttoudldõõzzin šõddi 
vaʹǯǯtõõzzi fiʹttjummuš di vuäittmõõžž, tåimmamoodd da aarǥtuõʹllʼjemtääidai raavšummuš. 
Kääzzkõs vueiʹtet viikkâd čõõđ persoonʼnallšemnalla da soojjlânji aarǥ pirrõõzzin, kääzzkõs-
puuʹtʼteeʹj tåimmpääiʹǩest leʹbe ougglõsõhttvuõđin videoteʹlfoon ââʹneeʹl. Säursmâttmõš âânn 
seʹst nuʹt persoonlaž ǥu joukknoorõõttmõõžžid, da tõʹst vääʹldet lokku še õõldâsoummu da 
jeeʹres âʹlddpirrõs.



Nääiʹt ooʒʒak
Vaʹlljed ooccâmlomaakkâst   säursmâʹttem- 
kurss-vaajtõsmäinn da tiuddâd ooccmõõžžâst ooʒʒi teâđai lââʹssen paaiʹǩid 2–8. Kääzzkõs ij 
âânn seʹst innsââʹj.

• Ooccmõõžž meâlddõssân taarbšak õõlmâs tiõrvâsvuõtthuâlast tuejjuum B-ciâlkâlm leʹbe
jeeʹres taalkâstiõđla čiõǥltõõzz, kååʹtt âânn seʹst vaʹstteei teâđaid.  Säursmâttmõš lij
jurddum äʹššniiʹǩǩid, ǩeäin lij tuõttum lääiʹves leʹbe kõskkvaiggâd loʹssesmiõll, tåʹsǩǩ-
vuõttrõttjõs, kueiʹtårrsaž miõllrõttjõs, traumavuõđlaž streʹssheämmõs leʹbe mii-ne jeeʹres
traumaaʹje õhttneei kuʹǩesäiggsaž oudldâsttmõš.

• Vuäitak vuõltteed ooccmõõžž Kelaaʹje liâdǥlânji MuuKelast.
• Ooccmõõžž vuäitt vuõltteed Kelaaʹje še pååʹšt mieʹldd addrõʹsse Kela, PL 10, 00056 KELA
• Jõs taarbšak vieʹǩǩ ooccmõõžž teâuddmõõžžâst leʹbe tuʹst liâ jeeʹres ääʹšš kõõččâmnalla,

vuõlttâd õhttvuõđväʹlddemraukkmõš addrõʹsse saame@kela.fi.

https://www.kela.fi/benefit-forms/KU132sms.pdf



